Yini inkinga

esibhekene nayo?

Uhlelo lokuthuthwa kwezingane zesikole luyingxenye ebalulekile kwilungelo
labo lokuthola imfundo. Uma abafundi bethola ukuthutheka mahhala uma
beya emakhaya noma beya ezikoleni ezingamabanga amade, bafika
ezikoleni bephephile, ngesikhathi, futhi bathola ukusebenzisa umfutho
nezithukuthuku zabo ezifundweni kuphela. Loluhlelo lokuthuthwa
kwabafundi kufunakala likhokhelwe nguhulumeni ukuze zonke

1zingane zesikole eziludingayo zikwazi ukuhanjiswa ziphinde

zllandwe ezikoleni, zingahambi izindlela ezinde ngezinyawo,

zingazitholi zisezingozini endleleni eya noma ebuya ezikoleni.

ENingizimu Afrika, izingane zesikole eziningi zihamba amabanga amade uma ziya esikoleni —
kakhulukazi izingane zakwaZulu-Natali. Emva kwocwaningo jikelele lakwa Statistics South Africa la
ngo2016, kwavela ukuthi izingane zesikole ezingu 483 633 zakwaZulu-Natali zithatha isikhathi
esidlula imizuzu engu 30 uma ziya noma zibuya esikoleni ngezinyawo. Isifundazwe esilandela
iKwaZulu-Natali yiEastern Cape, ekutholakale ukuthi sinabafundi abangu 183 202 abahamba
amabanga amade adlula imizuzu engu 30 uma ziya noma zibuya esikoleni, okuyisibalo esincane
kakhulu kunesa KwaZulu Natali. Ngo2017 kwavela ukuthi uMnyango wezeMfundo uzimisele
uthutha uhhafu walabafundi abahamba amabanga amade kakhulu. Uhlelo lokuthuthwa

kwabafundi bakwaZulu-Natali lwalungeluhle neze uma lughathaniswa nezinhlelo zokuthutha

abafundi bakwezinye izifundazwe ngalowo nyaka.

Ngo2014, abafundi basemakhaya aseNquthu abangaphansi kohlelo lukaEqual Education

(EE) (ababizwa ngama Equaliser) batshela uEE ukuthi bona nabaningi abafundi base
Nquthu bahamba izindlela ezinde ngezinyawo uma beya ezikoleni. LamaEqualiser athi
abafundi bahamba ngezinyawo ngisho noma izulu liduma noma libalele kakhulu,
banyuke izintaba, baze bawele nemifula. Ngaphezu kwalokho, labafundi baba
sezingozini zokudlwengulwa noma baphucwe izikhwama zesikole yizigebengu
endleleni. Uma sebefikile esikoleni, bafika sebekhathele futhi sebelambile.

Ngenxa yalokho, bagcina behlulwa ngumsebenzi wesikole. Yingakho uEE

wabona isidingo sokukhankasela ukuthi uhulumeni ahlele indlela yokuthi

abafundi bathuthwe uma beya ezikoleni.

Udaba lohlelo lokuthuthwa kwabafundi lingu msebenzi weminyango
yezeMfundo yeNingizumu Afrika kanye neye sifundazwe, kanye
neMinyango yezokuThutha ye eNingizimu neye sifundazwe. Ngenxa
yalokho kudingeka isebenze ndawonye leMinyango ukuze abafundi
bathuthwe uma beya ezikoleni.

Khukhona umthetho wezwe omayelana nohlelo lokuthuthwa
kwabafundi, ubizwa nge National Learner Transport Policy.
Ngebhadi, yize isifundazwe sakKwaZulu-Natal sesikhiphe
umthetho omayelana nokuthuthwa kwabafundi,
akugondakali ukuthi umthethosisekelo wesifundazwe

wona umiphi, okwenza abafundi abadinga lolu sizo

bangazi ukuthi konke kuzogcinaphi.

Ukuvakashelwa

kwezikole

uEE kanye noEELC (abameli

abasebenzelana noEE) bahamba

ngo2014 beyoxoxa indaba yezikole

zaseNquthu ezinabafundi abadinga

ukuthuthwa uma beya esikoleni,

ukucwaninga kabanzi ukuthi abafundi

bazizwa kanjani ngaloludaba lokungabibikho
kwezithuthi. Sakhuluma nothisha kanye
nothisha abakhulu bakulezi zikole bathi
abafundi bafika esikoleni bekhathele, futhi
bahlulwa ngisho nokulalela ngenxa yendlala.
Bathi futhi abafundi bahlale befika isikole
sesigalile noma bavele bangezi, abanye bagcina
besiyeka isikole, bangasigedi. Kuthiwa uma izulu
lina kakhulu, abafundi abaningi bahlala
emakhaya, besaba ukuhamba emvuleni noma
ukumuka nemifula. Abanye abafundi abakwazi
ukuhlalela izifundo ezingeziwe emva kwesikole
ngesimanga sokuthi kusuke kusazomele
bahambe amabanga amade ukuphindela
emakhaya. Sakhuluma futhi nabo abafundi
imbala ukuthola izibonelo zobunzima
ababhekana nabo.

Equal Education

U-EE uyinhlangano yabafundi, abazali, othisha,
anamalungu omphakathi abasebenzela iqophelo
eliphezulu nokulingana kwimfundo yaseNingizimu
Afrika, ngokucwaninga nokusukuma siphikisane
nabaphikisana nalokhu.

+27 (0)21 361 0127
info@equaleducation.org.za
www.equaleducation.org.za

@equal_education

Equal Education Law Centre

U-EELC uyindawo evuleleke kunoma ubani odinga usizo
olumayelana nemithetho yezemfundo. Inhloso ya-EELC
ukubona bonke abafundi bethola imfundo efana
neyabanye, ephephile futhi eyanele — okuyilungelo labo -
ngokuphakamisa umthetho nomthethosisekelo wezwe.

+27 (0)21 461 1421 &
info@eelawcentre.org.za &
www.eelawcentre.org.za

Ukulwa nokuthola usizo
lokuthuthwa kwabafundi
okuphephile mahhala
eNingizimu Afrika

Yikuphi osekwenziwe nguEE?

Izinkulumo nemiNyango

Yezemfundo neyeZokuthutha
Yesifundazwe sakwaZuluNatali

Emva koku xoxa nabafundi, nothisha kanye nothisha
abakhulu base Nquthu, uEE benoEELC babhala
izincwadi eziya kwimiNyango yesifundazwe
yezokuThutha ne yezeMfundo. Lezincwadi zachaza
lesisimo esibukhuni esibhekene nabafundi base
Nquthu, yabuza futhi ngokuzimisela kwaleMinyango
mayelana nokuthutha abafundi bakwaZulu-Natali
bahanjiswe ezikoleni. Ngebhadi, izimpendulo
ezaziphuma kuyo yombili lemiNyango
zazingagculisi: uMnyango Wezemfundo
wesifundazwe wakhipha ukuthi ubone kuyisikole
esisodwa, kwezingu12 ezicelelwe nguEE, esifanelwe
wukuthola usizo lokuthuthwa kwezingane.

Isiteleko phambi kwamahhovisi
oMnyango Wezemfundo

NgoApril wango2015, amalungu eEE ahlela isiteleka
esasinabafundi baseNquthu phambi kwamahhovisi
oMnyango Wezemfundo wesifundazwe. Babecela
ukuthi uMnyango weMfundo uhlele ukuthi kuthuthwe
abafundi baseNquthu. Kwakukhona abantu
abangub500 kuleso siteleko.

uEE washiya uhlelo lwezikhalazo kuMnyango
wezeMfundo. Kulolohlelo lwezikhalazo uEE wacela:

m  Uhlelo lokuthuthwa kwabafundi baseNquthu
abahamba izindlela ezinde kakhulu.

m  Ukusetshenziswa komethethosisekelo ogunyaza
ukuthuthwa kwabafundi abahamba amabanga amade

m  uMnyango weZomnotho ukhiphe imali eyanele
ezokwenza loluhlelo lokuthutha kwabafundi lube
yimpumelelo, ibekwe eceleni leyo mali,
isitshenjiselwe loluhlelo lodwa.

m  Ubhalwe futhi ushaywe umthetho weNingizimu
Afrika omayelana nohlelo lokuthuthwa

kwabafundi.
UKUNQOBA

Izikole ezintathu

zathola umfundaze wokuthuthwa

NgoMay wango 2015 uMnyango wezemfundo
wesifundazwe waphendula uhlelo lewezikhalazo
olwabhalwa nguEE ngo April. Emva kwezihibe eziningi,
impendulo eyaphuma kuMnyango wezeMfundo yathi
zintathu kuphela izikole ezinabafundi abadinga

ukuthuthwa uma beya ezikoleni eNquthu. Amagama
alezi zikole: Esikhumbuzweni High School, Mangeni
High School, and Nhlalakahle Secondary School.
UMnyango wezeMfundo wathatha izinyanga
eziyisithupha ukuhlela ukuthi abafundi

bakulezi izikole bathuthwe.

UKUNQOBA
Wabhalwa

Umthetho WeNingizumu
Omayelana Nohlelo Lokuthuthwa

Kwabafundi

uEE wagala ukukhankasela ukuthuthwa yabafundi
ngo 2014. Ngaleso sikhathi wawungekho umthetho
eNingizimu Afrika ophoga uhulumeni ukuthi ahlelele
abafundi abahamba izindlela ezinde ukuthi
bahanjiswe baphinde balandwe ezikoleni. Lomthetho
wabhalwa ngo October wango 2015, emva kokuthi
UuEE noEELC babhalele uNggonggoshe wezeMfundo
noNggonggoshe wezokuthutha izincwadi, becela
lomthetho. Lo mthetho uphethe imigomo ebalulekile
ekumele ilandelwe yizifundazwe.

NgoJanuary wango2015, uEE noEELC babhalela
imiNyango yezeMfundo neyokuThutha yeNingizimu
bechaza izinkinga abazibone kulomthetho omayelana
nokuthuthwa kwezingane zesikole. Futhi uEE noEELC
bachaza kulencwadi ukuthi kuzofunakala

isebenzelane leminyango, ibeke imali eceleni ukuze
ikwazi ukukhokhela loluhlelo, iphinde imiNyango
ikhombise ukuzimisela ukuthi isizothutha izingane
iziyise ezikoleni iphinde izibuyise izishiye emakhaya

uEE wa masha indlela ende wenza

isibonelo sezindlela ezihanjwa
ngabafundi

Izikole ezintathu zaseNquthu zathola uhlelo
lokuthuthwa kwezingane zesikole, kodwa izingane
ezifunda kulezi ezinye izokole (ezingu-9) zaghubeka
ukuhamba ngezinyawo. NgoMarch wango 2016,
amalunga aEE ahamba indlela esuka eMshwathi ize
ifike eMgungundlovu ngezinyawo. Le mashi, eyathatha
izinsuku ezimbili, yayikhombisa ukuthi zinde
kangakanani ezinye izindlela ezihanjwa ngabafundi
bakwaZulu-Natali uma beya ezikoleni. eMgungu-
ndlovu, uEE waphinde wanika uMnyango Wezemfundo
wesifundizwe uhlelo lewezikhalazo olibhekene
nezokuthutha kwabafudi. Loluhlelo lwaluhlelelwe
ukuthi lufake ingcindezi kuMnyango wezeMfundo ukuthi
basize nezinye izikole ngo- kuthuthwa kwabafundi.

uEE wateleka ePhalimende

lesifundazwe sakwaZulu-Natali

NgoMarch wango 2017, uEE wahlela isiteleka
esithule emahhovisini ase 'KZN Legislature’
ngenkathi kune ‘State of the Province Address'.
Lokhu uEE wakwenziswa wukuzwa ukuthi
uMnyango wawuhlele ukunciphisa imali esiza
ukuthuthwa kwabafundi phakathi kweminyaka
ka2016 no2017. Saphinda sacela ukuthi uMnyango
ubone ukubaluleka kokusiza abafundi abahamba
amabanga amade futhi lokho ukwenze
ngokuhambisana nomthethosisekelo. Okokugcina,
sacela ukuthi uMnyango ukhiphe izibalo eziyiginiso
zabafundi abalutholayo usizo lokuthuthwa.

uEE wateleka phambi

kwamahhovisi oMnyango
Wezenfundo we Ningizimu Afrika

uEE wabhala izincwadi eziningi ucela uhlelo
lokuthuthwa kwabafundi: wabhalela iPhalamende
lesifundawe kanye namakomiti ePhalamende
leNingizimu. Waze wabhalela ngisho noMnyango
Wezenfundo we Ningizimu ngo2017.

Ngawo u2017, uNggonggoshe wezeMfundo, unkk.

Angie Motshekga wathembisa abantu base
Ningizimu Afrika ukuthi uzosebenzelana
noMnyango WeZomnotho weNingizimu ukuze
kutholakale imali ezokhokhela uhlelo lokuthuthwa
kwabafundi bakwaZulu-Natali. Wathi le mali
iyobekwa eceleni, isetshenziselwe loluhlelo lodwa.
Ngo October 2017, amalunga aEE ateleka phambi
kwama hhovisi oMnyango Wezenfundo we
Ningizimu Afrika, ebona usuphela unyaka
uNgqonggoshe engasho lutho ngesithembiso sakhe.

Ifilimu ebizwa nge

#LongWalkToSchool

NgoJuly wango2017, amalungu eEE ahlangana
ngaphandle kwamahhovisi amakhulu eKZN DoE
eMgungundlovu, ngenhloso yokuthwebula ifilimu
yokugala ebizwa nge Long Walk To School. Ifilimu
iveza ukuzikhandla kweEE — kusukela ngo 2014 -
mayelana nokusiza abafundi abahlwempu bathole
ukuthuthwa uma beya noma bebuya esikoleni, kanye
nezimpilo zamalungu eEE aphikisana nokungaba
kuka hulumeni ukusiza abafundi abadinga izithuthi.
Lo mhlangano — owawunokuthula nokubumbana -
waphoxa uNggonggoshe wezeMfundo waseKZN,
okwaba yimbangela yokuthi abize amaphoyisa
ukuthi ahlakaze loyo mhlangano.



Kwadalwa yini
ukuthi siye
enkantolo?

Ngenxa yokungatholi impendulo ebambekayo
eghamuka kaKZN Dok nakaDoT ngezikhalazo
zethu, nangenxa yokuhluleka ukubambisana
kwaleminyango ukuginisekisa ukuthi abafundi
bayaluthola usizo abaludingayo, saphogeleka
ukuthi sibayise enkantolo.

Le minyango yaphakamisa ukuthi izikole ezingub
kwezingu12 aziphumelelanga ukungena ohlwini
labafundi abadinga usizo lokuthuthwa ngoba
labafundi babengayi ezikoleni eziseduzane
nasemakhaya abo. Ngaphezu kwalokho,
iminyango yaphinde yaphakamisa ukuthi yize
izikole ezingu?7 ziphumelela ukuthola usizo
lokuthuthwa kwabafundi, ayinayo imali
yokubasiza. Izinhlangano zeEE nezeEELC
zazishwama lezi zitatimemde, okwaba
yimbangela enkulu yokuthi kugcinwe enkantolo.

Kwaba yini
umphumela?

NgoNovember wango2017, kwakuvunyelwane
ngokuthi icala lethu lizobanjelwa
ePietermaritzburg High Court, kukhona ngisho
namalungu eEE ayesuka eNquthu. Kodwa
ngaphambi kokuthi icala lizwakale, abameli
bemimyango kanye nabeEE baba
nezivumelwano ngezithembiso ezenziwa
yiminyango. ljaji le nkantolo lahlongoza ukuthi
iminyango iphogelekile ukufeza lezi
zithembiso.

Isicelo esenziwa yijaji lenkantolo
yasePietermaritzburg High Court saginisekisa
ukuthi umnyango IKZN DoE wathembisa
ukusiza abafundi basekoleni ezingu1?2
zaseNquthu ngokuthuthwa ngezihambi -

okumele kwenzeke ungakashayi u1 April 2018.

Kusho ukuthini lokhu?

Ngenxa yempumelelo yethu emangalisayo
ePietermaritzburg High Court, abafundi
abaphemulele ukuthola usizo lwezithuthi
ezikoleni ezingu12 eNquthu bazoba nesikhathi
esanele sokuthola ulwazi ezikoleni zabo,
esomsebenzi wasekhaya, nesokuphumula.
Kusho inkululeko enkingeni yokuhamba
amabanga amade akhathazayo futhi abafaka
ezindleleni ezinobungozi ekuseni nasemini.
Ngesimanga sokuthi kwathatha iminyaka

#LongWalkToSchool

emithathu yokulwa nokuya enkantolo ukuthi
izikhalazo zizwakale — abafundi bebe
beghubeka behamba abamanga amade
bengena ebungozini - yinto ekumele achaze
imbangela yayo uhulumeni. Lokhu kugcizelela
Amandla abafundi, abazali, othisha namalungu
omphakathi okuphoga izinga eliphezulu
kuhlelo lwemfundo yaseNingizimu Afrika.
Phambili kwizinga lemfundo eliphakeme!
Phambili kwimfundo elingene kubantu bonke!

Iminyango iKZN DoE kanye ne KZN
DoT yaphinde yathembisa ukuthi
izokwazisa inkantolo ungakashayi
ul April 2018 ngokulandelayo:

Isimo somthetho wokuthuthwa
kwabafundi Kwa-Zulu Natal.
Izisombululo zaleminyango emibili
mayelana nokungabibikho kwezithuthi
ezisiza abafundi Kwa-Zulu Natali,
nokuthi bahlele ukuthi zisombululeke
nini lezi zinkinga.

Indlela leminyango ezosebenzisana
ngayo ukufeza lezi zisombululo -
ngokucubungula, ukuveza izimali
nokugaphela ukuthi konke kuhamba
kahle.

Izinhlobo zezithuthi ezizosetshenziswa,
nokuthi zizobe sezikhona yini ngesikhathi
okuvunyelwene ngaso.
Imizamo yokusiza nabafundi
abakhubazekile ngezithuthi.

Indlela Ende
Eya Esikoleni

Ukulwa nokuthola usizo lokuthuthwa kwabafundi okuphephile mahhala eNingizimu Afrika



